
〔丑扶生上〕赴約西廂月正明。百花深處見芳卿。紅將書柬分明約。事到臨期又背盟。

小生自那晚花園中受了小姐這場氣。染成此病。一命將危。長老與夫人要請太醫治我。

便是孫眞人也醫不得。若得那小姐美甘甘香噴噴涼滲滲甜蜜蜜嬌滴滴一點唾津兒嚥下去。

管得就好了。〔丑〕官人官人。你早說一兩日。也不見得病體這等沈重。還有救。還有

救。拿鉢頭來。我吐上一鉢頭你喫。〔貼上介〕海上有方醫雜症。人間無藥治相思。張

生病體越重。小姐思量。猶恐斷送他性命。着我送醫方去。救人一命。只索去走一遭。

【尾犯序】鬼病廝相侵。小姐呵。只爲你綵筆題詩。迴文織錦。待月燒香。隔牆聽琴。

顚窨。送得人臥牀着枕。送得人忘餐失寢。這是夫人處。把恩山義海做了遠水遙岑。

〔見生介貼〕張先生病體如何。〔生〕紅娘姐。我不濟事了。異鄕易得離愁病。妙藥難

醫腸斷人。被小姐害殺我也。若死到閻羅殿前。少不得你做個證見。〔貼〕普天下害相

思的。不似你這般樣餓鬼。

【前腔】你心不存學海文林。夢不離柳影花陰。竊玉偸香。何曾得甚。難禁。只落得愁

如宋玉。腰如病沈。思量起。自海棠開後思想到如今。

老夫人着我來看先生。小姐再三伸敬。有一藥方送在此。〔生做慌介〕在那裏。〔貼〕

須要這幾般製度方好。你聽我說。

【前腔】桂花搖影夜深沈。酸醋當歸蜂蜜來浸。面靠湖山背陰飮。這片藥方難尋。須審。

〔生〕要忌甚麽。〔貼〕忌的是知母未寢。怕的是紅娘撒心。穩倩取。史君子一星人參。

〔貼遞書介〕張先生。這藥方是小姐親手寫的。〔生笑起介〕早知恩詔到來。理合遠接。

〔貼〕卻又怎麽。詩上如何說。你念與我聽。〔生念詩介〕休將閒事苦縈懷。取次摧殘

天付才。不意當時完妾行。豈知今日作君災。仰圖厚德難從禮。謹奉新詩可當媒。寄語

高唐休詠賦。今宵端的雨雲來。紅娘姐。這詩果是小姐寫的。不似前番哄我麽。〔貼〕

今番一定不哄你了。〔生〕讀罷此詩。不覺病症已減去一半。就精神起來了。倘若又像

前番。這條性命着他手了。〔貼〕端的不哄你了。〔生〕這詩非前日之比。我那好小姐

怎放得我下。

【前腔】你是閨中女翰林。俊的是龐兒俏的是良心。體態温存。性格幽沈。如今。這詩

呵。須不是從前將人調引。須不是將人廝禁。端的是。知音君子詩向會人吟。

【錦腰兒】〔貼〕小姐來時。身蓋着一條布衾。頭枕着三尺瑤琴。他來時怎生和你一處

寢。凍得人戰戰兢兢說甚麼知音。

【前腔】果若是他有心我有心。花有淸香月有陰。春宵一刻値千金。端的是張君瑞大來

福蔭。

〔生〕只怕老夫人拘緊。不能勾出來。〔貼〕不愁夫人拘緊。只怕小姐不肯來。他若果

是有意。你可放心

【普天樂】雖然是老夫人曉夜將門禁。好共歹須敎你稱心。〔生〕休似前晚不肯。〔貼〕

肯不肯怎由他。親不親盡在恁。

〔生〕今晚千萬同小姐早些來。正是。

好事完成全仗你。　　　　今宵管取諧連理。

晴乾拏傘着油衣。　　　　一心要待雲和雨。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

